
MINDA PEMBACA KOMENTAR AGAMA SASTERA KOLUMNIS LAIN-LAIN (RENCANA)

Ubah pendekatan pelancongan demi
kelestarian, keselamatan
Oleh Prof Emeritus Datuk Dr Ibrahim Komoo - Disember 8, 2021 @ 10:00am
bhrencana@bh.com.my

Foto hiasan.

SAYA berkunjung ke Langkawi sejak 1975 untuk menjalankan kajian mengenai sejarah
geologi Malaysia dan sejak 1995 pula, kunjungan adalah menjurus kepada potensi
pembangunan sumber geologi untuk pembangunan pelancongan.

Dapatan ini diterjemahkan kepada produk pelancongan baharu bagi membezakan
Langkawi dengan pulau pelancongan tropika lain. Pada 2007, Langkawi diisytiharkan
sebagai Global Geopark pertama di negara ini dan Asia Tenggara berasaskan
keistimewaan landskap geologi bernilai saintiUk serta estetik unggul.

Tiga kawasan pelancongan utama, iaitu Puncak Machinchang, Kars Kilim dan Tasik
Dayang Bunting kini menjadi daya tarikan utama kepulauan Langkawi ini.

Pada awal Disember lalu, ilmuwan yang membangun geopark berkunjung ke Langkawi
untuk menganjurkan Forum Kelestarian Komuniti Geopark, iaitu forum untuk
mendengar suara hati orang Langkawi mengenai kemajuan dicapai sejak menjadi
geopark.

Pada masa sama, kami meraikan lawatan Koperasi Gunung Jerai ke Langkawi untuk
mempelajari pengalaman Koperasi Kilim dan Kubang Badak membangun produk
perniagaan berasaskan geopark.

Kami sempat membuat lawatan ke beberapa kawasan kampung di Penarak,
Kedawang, Kuala Triang, Kilim, Kubang Badak dan Air Hangat. Kami gembira serta
terpegun melihat ramai pelancong domestik ke gerai makan di tepi jalan untuk
menikmati juadah orang Langkawi.

Di Lapangan Terbang Antarabangsa Langkawi penuh dengan pengunjung keluar
masuk ke pulau peranginan itu, manakala di ruang legar hotel pula ramai pelancong
menunggu untuk mendapatkan bilik dan jalan raya juga terdapat bas persiaran
membawa pelancong domestik melawat ke tempat menarik.

Kami terpaksa berpindah hotel kerana hotel pertama mendapat tempahan penuh dan
tempahan kami terlewat. Kami dimaklumkan juga hotel bertaraf empat dan lima
bintang menerima tempahan tinggi oleh pelancong domestik dari Kuala Lumpur.

Saya pernah menyuarakan pandangan pada awal Perintah Kawalan Pergerakan (PKP)
dahulu, pendekatan industri pelancongan negara perlu berubah. Demi kelestarian,
pendekatan negara bergantung kepada pelancong antarabangsa adalah langkah
kurang tepat.

Kita perlu mengutamakan pelancongan domestik dan pelancong domestik perlu
dilayan sebagai 'pelancong kelas pertama.' Kebanyakan rakyat Malaysia gemar untuk
melancong dan mereka mempunyai keupayaan untuk berbelanja.

Saya pernah dimaklumi rakan dari Jepun, pelancongan di negara mereka tidak
bergantung kepada pelancong antarabangsa, jika ada yang datang itu adalah bonus.

Lawatan ke Langkawi kali ini memberikan gambaran jelas, langkah mengutamakan
pelancongan antarabangsa kurang menguntungkan komuniti di Langkawi. Selain
bekerja dalam pelbagai sektor pelancongan dan perniagaan kecil-kecilan, mereka
kurang mendapat faedah daripada kedatangan pelancong luar negara ini.

Sabah komited majukan Tapak Warisan Dunia
Kinabalu

Langkawi terima pelancong asing 3 Disember
ini

10 bandar dianugerah bandar pelancong bersih
ASEAN

Malaysia sedia buka sempadan negara

VAKSIN
NASIONAL 
Apr 7, 2022 @ 10:36am

44,376 kanak-kanak
lengkap 2 dos vaksin
COVID-19

NASIONAL 
Apr 4, 2022 @ 10:48am

Jumlah kanak-kanak
lengkap vaksin naik 2 kali
ganda dalam 24 Jam

NASIONAL 
Apr 3, 2022 @ 11:35am

52,449 kanak-kanak di
Pahang terima vaksin

EROPAH 
Apr 3, 2022 @ 10:40am

WHO gantung bekalan
vaksin Covaxin

https://cat.sg1.as.criteo.com/m/delivery/ck.php?cppv=3&cpp=KBeE0Q-boS04A-xUv571OoEhwuAY4wu17PF-u8ubj6mmVku3LuIk_oxycZE9NnsMG9AXICJwrwE1SzhV6GKuUmOpB7GnbvmENla81U9rJpenVqy0w-hvUgpUOt_dqxZnJwfo8U4EHpvaIpvwcUp4al_VIfEV41eOygalPJfFwp6Jnk_Y4OLYNmfnA6FiQmBbJwPsy8Fz8cH6ZlfNThXEXbQPRXSJ5xlCvqRC_QENHRxO4BTqHMCPeZF7UdRhMG7wzrYCLdrrLhJ7QEd5Z7kHyBCTjxawgxLE7YqqaOcieUNGVglBvwzUBBWes7piFgx65_GEcUOt-jwakDYRx6wqm1HG41uGhj2DzOtxaeuxcjvUUrh8pqZ69Qn_UxfLUtKjpmD1Qvmu73ewCfC3fJuXTcuNBjCSXVieAFQoMjDhfF4T3fFKLyM6sTd01TeZYtbb6az69NgqsO2lFBX766RC2GmGJ1dhC3Z-w4mNNPUXUoJpZrXe&maxdest=https://www.aximtrade.com/?language=ms&utm_source=criteo&utm_medium=display&utm_campaign=my_apr_copytrade
https://www.bharian.com.my/berita/wilayah/2021/12/894341/sabah-komited-majukan-tapak-warisan-dunia-kinabalu
https://www.bharian.com.my/berita/nasional/2021/11/892521/langkawi-terima-pelancong-asing-3-disember-ini
https://www.bharian.com.my/berita/nasional/2022/03/931226/10-bandar-dianugerah-bandar-pelancong-bersih-asean
https://www.bharian.com.my/berita/nasional/2022/02/922441/malaysia-sedia-buka-sempadan-negara
https://googleads.g.doubleclick.net/pcs/click?xai=AKAOjstlYITALVZom5SvA0KCt0D4LkHJbIPyjRtCUmV6vBDlkcDe93Fd0zggbxN76D5rvHNNX6dy6zIrkmcWF60Q7YESScyOcz8NTlipm8DHAe3akfVSCi6-ncRbpkx1LfNT24NW4UlB731g3wqMsZOuUqJDFNJEoaBQKg89kkrjDqRpGdwnHI8mEEASQyKdsgIFvEvG7IAwZJUlD0GTO2v9GVquO8Pp2bccizO-ACVAQGtBy4_KMmhjcbC-nQw-SKZMGa3W914x7USmiVKnNQ7TOYdJTkLLZdqZnkNa9ku07iTJL6VezJnWc9vi2rfreM_aAQ&sai=AMfl-YTRBJceNT24phElWg99vaU4YAJrLy2bYmPCF2gmUqlXsOuLp_Ep-afNKO1bevFQyXVTgM1QCbqWFJYIe_x2VUDbuOyARHx0kGacrXSEz03IZuHHzrLoRlkRqqH4Nuw&sig=Cg0ArKJSzCi1D_6HoGAt&fbs_aeid=%5Bgw_fbsaeid%5D&adurl=https://www.miniso.com/
https://cat.sg1.as.criteo.com/m/delivery/ck.php?cppv=3&cpp=WObJrA-boS04A-xUv571OoEhwuAGUsID4Bt284vkXrcFSCDWFeOAilkWYN4LZVRmk3DJ4oyf34HWdbxcKqQ7SxuqLXau3o6RtPtKLQuCKXYr6Q7FV5Ze_PeTh6xXOxLuFHorXc32WO66xWbtv8mK7PD80-zhVMmXvuqWwqt57Xek_Jnl0Lg9aXsfBXfqiw46vN6BO9DUdw_D7xPgg_LU0r217LnY2LUixNIa_TbaFFRBDDKntghDAIvuk-JN5sTcVQ0Z5xwQE2UaxKvpiZ-rBmCFCSagi6zkUDcr378uGQPZ_FOJfZ_QJI2QZh-doVG92n1TEzP2MAZ79cX9OEsfcDB1FG2tA7XuFnT6O46hJaY1LgW0WxIPDZGILcaXbOfMVxIzJjytVm7ZeLJdcHyvweLckKIoWLrzb7ADSVxvwSv4MeA01QasQl0kbaiiQ4aguM_GESoctjrDxmq16Uw4KjTlWF7gwuU6MFGzsGRkOMS12OZ9&maxdest=https://www.aximtrade.com/?language=ms&utm_source=criteo&utm_medium=display&utm_campaign=my_apr_copytrade
https://cat.sg1.as.criteo.com/m/delivery/ck.php?cppv=3&cpp=LMaibQ-boS04A-xUv571OoEhwuAGUsID4Bt284vkXrcFSCDWFeOAilkWYN4LZVRmk3DJ4oyf34HWdbxcKqQ7SxuqLXau3o6RtPtKLQuCKXYr6Q7FV5Ze_PeTh6xXOxLuFHorXc32WO66xWbtv8mK7PD80-zOIf4HSalDYSlKUDEPLdb9huylxN1pBuwCfYlmFf7u-SAfQvWm9hdprlWYvtIZ6PK0geAYBY0PXE6crXMagZY0FDbXN4ZLK0mFvCaBumljQkLweDaSe-qUibq7Z2yT-qCeYLI32snYOmcuFXgsmPt3-27c-50w6D2ptZA72JLuD4qbHE7lC9-e1gI4rCkPoy-H1_ulX3lC9ESlc-J-3k2_ULS1lmlftfsT8CT36raRuod4-6tjxalv_yVvehiZDhMAvYW7cP1OaCelyfm131wmCtIIN9RxvvCBLbozkEaE00vrwsjEN_201Ccy-rHIHhh-jebVnSNqhtAI1R9HPots&maxdest=https://www.aximtrade.com/?language=ms&utm_source=criteo&utm_medium=display&utm_campaign=my_apr_copytrade
https://www.bharian.com.my/berita/nasional/2022/04/943215/44376-kanak-kanak-lengkap-2-dos-vaksin-covid-19
https://www.bharian.com.my/berita/nasional/2022/04/942135/jumlah-kanak-kanak-lengkap-vaksin-naik-2-kali-ganda-dalam-24-jam
https://www.bharian.com.my/berita/nasional/2022/04/941807/52449-kanak-kanak-di-pahang-terima-vaksin
https://www.bharian.com.my/dunia/eropah/2022/04/941771/who-gantung-bekalan-vaksin-covaxin


Saya sering juga ke Langkawi ketika kemuncak kedatangan pelancong antarabangsa,
iaitu sekitar 50 peratus daripada jumlah keseluruhan pelancong. Kebanyakan mereka
tinggal di hotel mewah, berkunjung ke pantai dan makan di restoran kelas tinggi.
Rembesan ke inap desa dan kedai makan orang kampung tidak seberapa.

Kali ini kita dapat lihat dengan jelas, hotel tiga bintang dan ke bawah serta inap desa
yang kebanyakan dimiliki orang Langkawi menjadi pilihan utama, sementara gerai
makan penuh dengan pelancong domestik.

Saya dapat perhatikan wajah ceria pak cik dan mak cik yang melayan pelanggannya.
Warga Malaysia yang berada di Langkawi kini menggantikan tempat pelancong
antarabangsa, sebahagiannya tinggal di hotel mewah dan mendapat layanan
istimewa.

Strategi memperkasa pelancongan domestik perlu diteruskan dengan pelbagai inovasi
baharu dan tambah baik perkhidmatan. Satu daripada perkara paling penting untuk
diberikan perhatian segera ialah 'kebersihan dan kualiti perkhidmatan.'

Sebahagian besar daripada gerai orang Langkawi masih dalam keadaan amat asas.
Pondok diperbuat daripada kayu, dengan lantai hanya bersimen atau tanah dan tanpa
dinding untuk memberikan ruang keselesaan.

Walaupun makanannya istimewa dan sedap, peralatan seperti pinggan mangkuk,
cawan, sudu dan garpu tidak dibersihkan dengan baik. Kami yakin jika isu ini dapat di
atasi, kualiti perkhidmatan dipertingkatkan, komuniti Langkawi dapat bersama dalam
arus pelancongan dengan cara yang lebih terhormat dan mantap.

Pada pandangan kami, perkhidmatan diberikan hotel dan restoran mewah amat mahal,
sementara perniagaan disediakan orang Langkawi umumnya murah. Kita faham
semua hotel mewah menilai harganya berasaskan tahap hidup pelancong
antarabangsa, sementara perniagaan warga Langkawi pula berpandukan kepada
kemampuan komuniti tempatan.

Jika satu pendekatan berinovasi dapat dicapai yang jurang harga antara dua darjat ini
dapat dikecilkan, kami yakin kelestarian pelancongan di Langkawi boleh berasaskan
kepada pelancongan domestik sepenuhnya, sementara pelancongan antarabangsa
menjadi nilai tambah sahaja.

Dalam situasi COVID-19 masih tidak menentu, adalah kurang bijak jika kerajaan mahu
segerakan membuka gelembung pelancongan antarabangsa. Kita perlu amat berhati-
hati dan memberi masa untuk menilai impaknya kepada kelestarian kehidupan,
khususnya keselamatan orang Langkawi.

Cara yang terbaik ketika ini adalah perkasa pelancongan domestik, baiki kelemahan
yang ada serta bangunkan dasar baharu mengutamakan pelancongan domestik
sebagai pelancong kelas pertama seperti diamalkan di beberapa negara maju lain.

Penasihat Langkawi UNESCO Global Geopark dan Felo Utama Universiti Kebangsaan
Malaysia (UKM)

TIPS ELAK KERACUNAN
MAKANAN 
10 jam yang lepas

Doktor Kongsi 7 Tips Elak
Keracunan Makanan,
Jangan ‘Main’ Telan Je!

